
KELISHUV 

Yuridik shaxslar va yakka tartibdagi tadbirkorlarga mo‘ljallangan “Overdraft” kredit 

mahsulotini taqdim etish bo‘yicha 

 

sh. ____________                                                                              ____ __________ 202__ yil 

 

"O‘zbekiston Respublikasi tashqi iqtisodiy faoliyat milliy banki" aksiyadorlik jamiyati 

(keyingi o‘rinlarda "Kreditor/Bank" deb ataladi), (Bank xizmatlar markazining) 

"Boshqaruvchisi" (tuman nomi ko‘rsatilsin) nomidan, _______________ (F.I.Sh.), 

____________ 202__ yil ___ ____________ dagi ishonchnoma №__________ asosida ish 

yurituvchi, va ________________________________ (qarz oluvchining nomi, agar yuridik 

shaxs bo‘lsa / Yakka tartibdagi tadbirkor uchun F.I.O.) keyingi o‘rinlarda “Qarz oluvchi” deb 

yuritiluvchi,_______________ (lavozimi va F.I.Sh. / YTT va ishonchnoma bo‘yicha imzolovchi 

uchun – F.I.Sh.) nomidan, _________ (MChJ – buyruq asosida / imzolovchi – ishonchnoma 

asosida / YTT – ko‘rsatilmaydi) asosida ish yurituvchi, birgalikda “Tomonlar”, alohida holda 

esa “Tomon” deb yuritiladigan holda, quyidagilar to‘g‘risida ushbu Kelishuvni tuzdilar: 

1. Asosiy qoidalar va atamalar 

1.1. Arizani imzolagan holda Qarz oluvchi ushbu Overdraft bo‘yicha Kelishuv, Kreditorning 

Tariflari bilan tanishganligini, Overdraft taqdim etish shartlarini to‘liq va so‘zsiz qabul 

qilganligini, shuningdek, mazkur shartlarda Qarz oluvchi uchun og‘ir yoki noqulay majburiyatlar 

mavjud emasligini tasdiqlaydi. 

1.2. Overdraft bo‘yicha Kelishuvda qo‘llaniladigan atamalar quyidagicha: 

Qarz oluvchi – O‘zbekiston Respublikasi qonunchiligiga muvofiq tashkil etilgan va ro‘yxatdan 

o‘tgan yuridik shaxs yoki yakka tartibdagi tadbirkor bo‘lib, Kreditordan kredit olish uchun 

murojaat qilgan shaxs hisoblanadi. 

Overdraft berilgan sana – kredit mablag‘lari Qarz oluvchining hisob raqamiga o‘tkazilgan sana 

hisoblanadi. 

To‘lov sanasi – Overdraft to‘g‘risidagi Bitimda belgilangan sana bo‘lib, ushbu sanada Qarz 

oluvchi kreditlash shartlariga muvofiq Overdraftdan foydalanish uchun to‘lovni amalga oshirishi 

shart. 

Overdraftni to‘liq qaytarish (yopish) sanasi – Qarz oluvchi Arizada ko‘rsatilgan muddatda 

Kreditorga bo‘lgan barcha qarzdorlikni to‘liq qaytarishi lozim bo‘lgan sana hisoblanadi. 

Overdraftni to‘liq qaytarish (yopish) sanasi – Qarz oluvchi Arizada ko‘rsatilgan muddatda 

Kreditorga bo‘lgan barcha qarzdorlikni to‘liq qaytarishi lozim bo‘lgan sana hisoblanadi. 

Overdraft Limiti muddati – ushbu Shartnoma tuzilgan kundan boshlab ______ oyni tashkil 

etadi. 

Transh – Overdraft Limiti doirasida ajratilgan kredit mablag‘larining bir martalik summasi. 



Overdraft Limiti – Qarz oluvchiga taqdim etilishi mumkin bo‘lgan eng yuqori kredit summasi. 

Overdraft Limitining maksimal miqdori Kreditor tomonidan mustaqil ravishda, Qarz oluvchi 

taqdim etgan hujjatlar va ma’lumotlar asosida hisoblab chiqiladi. 

2. Shartnoma predmeti 

2.1. Kreditor Qarz oluvchiga Overdraft (keyingi o‘rinlarda – Overdraft) shaklida kredit 

mablag‘larini taqdim etishni, Qarz oluvchi esa olingan Overdraft mablag‘larini belgilangan 

muddatda qaytarishni, shuningdek, undan foydalanganlik uchun foizlar va boshqa to‘lovlarni 

ushbu Overdraft to‘g‘risidagi Bitimga muvofiq to‘lashni o‘z zimmasiga oladi. 

2.2. Overdraft, quyidagilardan tashqari, amaldagi xo‘jalik faoliyati doirasidagi hujjatlar bo‘yicha 

to‘lovlarni amalga oshirish uchun taqdim etiladi: 

•  shu jumladan, Kreditor tomonidan berilgan kreditlar bo‘yicha asosiy qarz, foizlar, komissiyalar 

va boshqa to‘lovlarni to‘lash orqali qarzdorlikni qoplash uchun; 

•  uchinchi shaxslarga qarz berish va, shu jumladan, uchinchi shaxslar bo‘yicha qarzdorlikni 

to‘lash uchun; 

•  har qanday qimmatli qog‘ozlarni sotib olish, o‘z veksellari va uchinchi shaxslar veksellarini 

to‘lash uchun; 

•  mas’uliyati cheklangan jamiyatlarning ustav fondidagi ulushlarni sotib olish uchun; 

•  Qarz oluvchining Kreditor va boshqa kredit tashkilotlarida ochilgan boshqa hisob raqamlariga 

pul mablag‘larini o‘tkazish uchun; 

•  ilgari uchinchi shaxslar tomonidan Qarz oluvchiga o‘tkazilgan mablag‘larni qaytarish uchun; 

•  “O‘zmilliybank”ning yuridik shaxslar va yakka tartibdagi tadbirkorlar uchun bank xizmatlari 

tariflariga muvofiq Kreditor komissiyalarini to‘lash uchun; 

•  O‘zbekiston Respublikasi amaldagi qonunchiligiga muvofiq nazorat funksiyalarini amalga 

oshiruvchi va undiruvni ta’minlovchi organlar bo‘lgan undiruvchilarning inkasso topshiriqlari, 

ijro hujjatlari bo‘yicha inkasso topshiriqlari, hamda ilgari berilgan aksept asosida pul 

mablag‘larini yechib olish uchun uchinchi shaxslarning boshqa hisob-kitob hujjatlari bo‘yicha 

to‘lovlar uchun. 

2.3. Overdraftning har qanday summasi Transhlar ko‘rinishida, Overdraft limitining erkin 

(foydalanilmagan) qoldig‘i doirasida beriladi. 

Transhlarni hisobga olish uchun Qarz oluvchiga qarz hisobvaraqlari ochiladi. 

Har bir Transh berilgan sana – bu Kreditor tomonidan ochilgan qarz hisobvarag‘ida Qarz 

oluvchining qarzdorligi aks ettirilgan sanadir. Overdraft summasi Transh miqdorini Kreditor 

huzuridagi Qarz oluvchining hisob raqamiga o‘tkazish yo‘li bilan beriladi. 

2.4. Ushbu Bitim amal qiladigan davr mobaynida Qarz oluvchi belgilangan Overdraft Limiti va 

Overdraft muddati doirasida bir necha marotaba Transhlar shaklida Overdraft mablag‘larini olish 

huquqiga egadir. 

Overdraft Limiti qayta tiklanadigan hisoblanadi — Overdraft taqdim etish davrida foydalanilgan 

Overdraftni to‘liq yoki qisman qoplash Overdraftning ilgari belgilangan Limitini qoplangan 

summa miqdorida tiklanishiga olib keladi. 

Qarz oluvchi Overdraftni belgilangan muddatlarda qaytarmagan taqdirda, Kreditor Overdraft 

doirasida Qarz oluvchining hisob raqamiga kredit mablag‘lari ajratilishini to‘xtatib turadi. Bu 

holat Qarz oluvchi tomonidan belgilangan hajmdagi to‘lovlar amalga oshirilmaguncha davom 

etadi. Shuningdek, Overdraft bo‘yicha muddati o‘tkazilgan qarzdorlik mavjud bo‘lgan taqdirda, 



Kreditor ushbu Bitimni bir tomonlama muddatidan oldin bekor qilish yoki Overdraft Limitini 

qisqartirish huquqini o‘zida saqlab qoladi. 

Qarz oluvchi ushbu Bitimda nazarda tutilgan shartlarni buzgan taqdirda, Kreditor kreditlashni 

muddatidan oldin to‘xtatish, Overdraftni qaytarish va undan foydalanganlik uchun foizlarni 

undirish talabini qo‘yish huquqiga ega. 

Kreditlashning to‘xtatilishi yoki Overdraft Limitining qisqartirilishi to‘g‘risida Kreditor Qarz 

oluvchiga mos ravishda yozma bildirishnoma (Arizada ko‘rsatilgan elektron pochta orqali yoki 

Internet-bank orqali) yuborish yo‘li bilan xabar beradi. 

2.5. Overdraft mablag‘larining yechib olinishi (tanlab olinishi) kalendar oyining oxirgi ish kuni 

soat 16:00 dan kechiktirmasdan, Toshkent vaqti bilan amalga oshirilishi lozim. Overdraft 

muddati (tanlab olish davri) Qarz oluvchi tomonidan Arizada Overdraftni qaytarish sanasi 

sifatida ko‘rsatilgan Overdraftni to‘liq qaytarish sanasidan 30 (O‘ttiz) kalendar kun oldin 

yakunlanadi. 

Agar Kreditor tomonidan Overdraft ajratish bo‘yicha ijobiy qaror qabul qilinsa, Overdraft 

ochilishidan oldin Qarz oluvchi Kreditorga boshqa xizmat ko‘rsatuvchi banklardagi bank 

hisobvaraqlari bo‘yicha tuzilgan shartnomalarga/ularning qo‘shimcha kelishuvlariga muvofiq, 

Overdraftni ushbu Overdraft Bitimida belgilangan muddatlarda qaytarmagan taqdirda, 

Kreditorga pul mablag‘larini tortishishsiz (oldindan berilgan aksept asosida) undirish huquqini 

beruvchi hujjatlarni taqdim etishi shart. 

2.6. Overdraft amal qilayotgan davrda Kreditor o‘z xohishiga ko‘ra, Qarz oluvchidan moliyaviy 

ahvolini tasdiqlovchi qo‘shimcha hujjatlarni (mazkur Overdraft Bitimining 2.6 va 4.4.7-

bandlarida ko‘rsatilgan hujjatlardan tashqari) yoki boshqa hujjatlarni taqdim etishni talab qilish 

huquqiga egadir. 

Agar Qarz oluvchi Kreditor so‘roviga muvofiq belgilangan hujjatlarni 5 (Besh) ish kuni ichida 

taqdim etmasa, Kreditor Overdraft mablag‘larining ajratilishini to‘xtatish va mazkur Bitimni 

muddatidan oldin bekor qilish huquqini o‘zida saqlab qoladi, bu holat 2.4-bandga muvofiq 

amalga oshiriladi. 

2.7. Qarz oluvchining Arizasiga muvofiq belgilangan Overdraft Limitini oshirish alohida Bitim 

tuzilishini talab etadi. 

2.8. Agar Overdraftni to‘liq qaytarish sanasi dam olish kuniga to‘g‘ri kelsa, Qarz oluvchining 

mazkur sanada yuzaga kelgan majburiyatlari dam olish kunidan keyingi birinchi ish kunidan 

kechiktirmay bajarilishi lozim. 

2.9. Qarz oluvchining Kreditorda ochilgan hisob raqamiga kelib tushgan barcha mablag‘lar ish 

kunining oxirida (Toshkent vaqti bilan soat 16:00 gacha) Overdraft bo‘yicha qarzdorlikni 

qoplashga yo‘naltiriladi. Qarz oluvchi Kreditorga Overdraft bo‘yicha qarzdorlik summasi, 

Kreditor komissiyalari, penya/jarima, foizlar (ushbu Bitimda belgilangan muddatda bajarilmagan 

majburiyatlar bo‘yicha)ni Kreditorda ochilgan hisob raqamidan qo‘shimcha topshiriqsiz yechib 

olish uchun rozilik (oldindan berilgan aksept) beradi. 

Qarz oluvchi Kreditorga quyidagi huquqni taqdim etadi: Overdraft (Transh) bo‘yicha qarzdorlik, 

Overdraftdan foydalanganlik uchun foizlar, komissiyalar va mavjud bo‘lsa, penya/jarimalarni, 

Qarz oluvchining Kreditorda hamda boshqa tijorat banklarida ochilgan barcha hisob 

raqamlaridan, Qarz oluvchi tomonidan tijorat banklari bilan tuzilgan shartnomalar va/yoki 

kelishuvlarga muvofiq, hech qanday qo‘shimcha topshiriqsiz (oldindan berilgan aksept asosida) 

to‘lov topshiriqnomasi asosida yechib olish. 

3. Overdraftni qaytarish tartibi, Overdraftdan foydalanganlik uchun foizlarni 

hisoblash va undirish tartibi. 



3.1. Qarz oluvchi Overdraftdan foydalanganlik uchun Overdraft bo‘yicha qarzdorlik summasiga 

nisbatan ______________ [foiz stavkasi miqdorini ko‘rsatish] miqdorida foizlarni Kreditorga 

to‘laydi. 

3.2. Foizlar Overdraft bo‘yicha haqiqiy qarz (ssudaviy) qarzdorlik summasiga hisoblanadi, bu 

hisob-kitob qarz hisobvarag‘ida qarzdorlik yuzaga kelgan kundan keyingi kundan boshlab (shu 

kun ham hisobga olinadi) Overdraft to‘liq qaytarilgan kungacha (shu kun ham hisobga olinadi) 

davom etadi. Foizlarni hisoblashda Overdraftdan foydalangan kunlar soni hisobga olinadi. 

Foizlar miqdorini hisoblashda yil davomida 365/366 (Uch yuz oltmish besh / Uch yuz oltmish 

olti) kunlik haqiqiy kunlar soni asos qilib olinadi. 

3.3. Overdraft bo‘yicha foiz to‘lash muddatlarini hisoblash uchun foiz davri 1 (Bir) oyni tashkil 

etadi. Birinchi foiz davrining birinchi kuni — bu Qarz oluvchiga birinchi Overdraft Transhi 

berilgan kundan keyingi kundir. Birinchi foiz davri birinchi Transh berilgan kalendar oyi ichidagi 

oxirgi ish kuni bilan yakunlanadi. Har bir keyingi foiz davri har bir kalendar oyining 01 sanasidan 

boshlanadi va shu oyning oxirgi sanasida yakunlanadi. So‘nggi foiz davri Overdraft to‘liq 

qoplangan sana bilan tugaydi. 

3.4. Foizlar har oyda, kalendar oyining birinchi ish kunida to‘lanadi. 

3.5. Birinchi foiz davri uchun foiz to‘lovi Overdraftning birinchi Transhi tanlab olingan kuni, 

Kreditor tomonidan belgilangan Overdraft Limitiga nisbatan hisoblangan _______________ 

[foiz stavkasi miqdorini ko‘rsatish] miqdorida amalga oshiriladi. 

Birinchi foiz davri yakunlangandan so‘ng, to‘langan foizlar miqdori Qarz oluvchining Overdraft 

bo‘yicha haqiqiy qarzdorlik summasi asosida qayta hisoblanadi. 

3.6. Har bir keyingi foiz to‘lovi hisobot oyidan keyingi kalendar oyining birinchi ish kunida 

amalga oshiriladi. 

So‘nggi foiz davri bo‘yicha foizlar Overdraft to‘liq qaytarilgan sanada to‘lanadi. 

4. Tomonlarning huquqlari va majburiyatlari 

4.1. Kreditor quyidagi huquqlarga ega: 

4.1.1. Qarz oluvchining Kreditordagi hisob(lar)ida ushbu Overdraft Bitimi bo‘yicha muddati 

o‘tgan/yetgan qarzdorlikni (muddati o‘tgan/yetgan to‘lovlar va jarimalar miqdorida) qoplash 

uchun yetarli mablag‘ mavjud bo‘lmagan taqdirda, Qarz oluvchining hisob-kitob/tranzit hisob 

raqamlariga tushadigan tushumlar hisobidan, hech qanday qo‘shimcha topshiriqsiz, ushbu 

summalarni navbatma-navbat yechib olish.   

— Qarz oluvchining Kreditordagi hisob(lar)ida mablag‘ yetarli bo‘lmagan taqdirda, ushbu 

Overdraft Bitimi bo‘yicha muddati o‘tgan/yetgan qarzdorlikni, Kreditorga to‘lanadigan 

komissiyalar va mazkur Bitimni bajarish bilan bog‘liq hujjatlar bilan tasdiqlangan xarajatlarni 

qoplash maqsadida, Qarz oluvchining hisob-kitob/tranzit hisob(lar)ida mavjud yoki kelib 

tushadigan xorijiy valyutani Kreditor Tariflarida belgilangan kurs va shartlarda sotish yo‘li bilan 

sotishni amalga oshirish. 

Qarz oluvchi ushbu bandda ko‘rsatilgan shartlarni xorijiy valyutani sotish/xarid qilish bo‘yicha 

topshiriq va bir vaqtda xorijiy valyutada sotib olingan mablag‘ni Qarz oluvchining hisob-

kitob/joriy hisob raqamiga o‘tkazish va ushbu mablag‘ni Overdraft Bitimi bo‘yicha Qarz 

oluvchining pul majburiyatlarini qoplash uchun yechib olish bo‘yicha topshiriq deb e’tirof etadi. 

Qarz oluvchining roziligisiz ortiqcha yechib olingan mablag‘lar, yechib olingan kundan keyingi 

birinchi ish kunidan kechiktirmasdan Kreditor tomonidan Qarz oluvchining hisob-kitob hisob 

raqamiga qaytariladi. 



4.1.2. Kreditor Qarz oluvchi tomonidan taqdim etilgan xo‘jalik-moliyaviy faoliyatiga doir 

ma’lumotlarning ishonchliligini o‘zi uchun qulay shaklda tekshirish huquqiga ega. 

4.1.3. Kreditor Qarz oluvchidan (yozma shaklda) uning moliyaviy holatiga oid ma’lumotlarni 

so‘rab olish huquqiga ega. 

4.1.4. Ushbu Bitimda nazarda tutilgan shartlar buzilgan taqdirda, Kreditor Overdraft bo‘yicha 

Transhlar ajratilishini to‘xtatish va/yoki Qarz oluvchidan Overdraft kreditining butun summasini 

muddatidan oldin qaytarishni, shuningdek Overdraftdan foydalanganlik uchun tegishli foizlarni 

va ushbu Overdraft Bitimi shartlariga muvofiq belgilangan penya/jarimalarni to‘lashni talab 

qilish huquqiga ega, Qarz oluvchi esa ushbu talablarni bajarishi shart. 

4.1.5. Overdraft Bitimi bo‘yicha huquqlarni (talab huquqlarini) to‘liq yoki qisman uchinchi 

shaxslarga o‘tkazish (ustupka qilish) huquqiga ega, bunda Qarz oluvchi yangi kreditorga 

nisbatan, avvalgi Kreditorga nisbatan ega bo‘lgan barcha huquqlarini saqlab qoladi. Huquqlar 

(talablar) ustupkasi to‘g‘risida Qarz oluvchiga Kreditor tomonidan yozma ravishda xabar 

beriladi. Kreditor huquqlari boshqa shaxsga o‘tishi uchun Qarz oluvchining roziligi talab 

etilmaydi. 

4.1.6. Qarz oluvchining hisob raqamlariga nisbatan huquqni muhofaza qiluvchi, soliq, sud 

organlari, sud ijrochilari yoki ana shunday cheklovlar/operatsiyalarni to‘xtatish huquqiga ega 

boshqa shaxslar tomonidan taqdim etilgan cheklovlar yoki operatsiyalarni to‘xtatish holatlari 

mavjud bo‘lgan taqdirda, Kreditor hisob-kitob hisob raqamiga Overdraft rejimida kredit 

mablag‘lari ajratilishini bir tomonlama tartibda to‘xtatish huquqiga ega. Hisob-kitob hisob 

raqamiga Overdraft rejimida kreditlashni qayta tiklash, tegishli organ tomonidan Qarz 

oluvchining hisob raqamlariga nisbatan qo‘yilgan cheklovlar yoki operatsiyalarni to‘xtatish 

qarori bekor qilinganini tasdiqlovchi hujjat taqdim etilgandan so‘ng, Kreditor qaroriga asosan 

amalga oshiriladi. 

4.1.7. Kreditor, u bilan axborot almashish bo‘yicha shartnoma tuzilgan kredit byurosiga, Qarz 

oluvchining kredit tarixining subyekti sifatida barcha ma’lumotlarini, Overdraft Bitimining 

barcha muhim shartlarini, unga kiritilgan o‘zgarishlar/qo‘shimchalarni, ushbu Bitim bo‘yicha 

Qarz oluvchining majburiyatlarni bajarganligi/bajarmaganligi bilan bog‘liq barcha 

ma’lumotlarni, shuningdek, boshqa axborotlarni Qarz oluvchining roziligisiz taqdim etish 

huquqiga ega. 

4.1.8. Kreditor yangi xizmatga jalb etilgan Qarz oluvchilarga nisbatan, individual shartlar 

asosida, Qarz oluvchining Kreditordagi hisob-kitob hisob raqamidagi majburiy oylik kredit 

aylanmalari miqdorini belgilash huquqiga ega. 

4.2. Kreditor quyidagilarni bajarishni zimmasiga oladi: 

4.2.1. Kreditor, Overdraft to‘g‘risidagi ushbu Bitimda nazarda tutilgan tartib va shartlarga 

muvofiq Qarz oluvchiga kredit mablag‘larini ajratishni zimmasiga oladi. 

4.2.2. Qarz oluvchining talabiga binoan, Overdraft Bitimi bo‘yicha Qarz oluvchining to‘lov 

summalari va sanalari haqidagi ma’lumotlarni taqdim etish, bunda hisoblangan foizlar hisob-

kitobini Qarz oluvchining Arizada ko‘rsatilgan elektron pochta manziliga va/yoki Internet-

banking tizimi orqali yuborish yo‘li bilan amalga oshirish. 

4.2.3. Qarz oluvchi tomonidan Arizada Kreditor tomonidan belgilangаn individual shartlarga 

rozilik bildirilgan kundan boshlab 1 (Bir) ish kuni ichida Overdraft Limitini ochish. 



4.2.4. Muddati o‘tgan qarzdorlik vujudga kelgan kundan boshlab 3 (Uch) ish kunidan 

kechiktirmasdan, Overdraft Bitimining 4.2.2-bandida nazarda tutilgan usul orqali Qarz oluvchiga 

ushbu qarzdorlik mavjudligi haqida xabar yuborish. 

4.3. Qarz oluvchi quyidagi huquqlarga ega: 

4.3.1. Ushbu Overdraft Bitimi bo‘yicha Overdraftni to‘liq yoki qisman olishdan, uni to‘liq 

qoplash sanasigacha bo‘lgan muddatda, Kreditorga yozma ravishda xabar bergan holda, quyidagi 

hollarda voz kechish: 

• agar Qarz oluvchi Overdraftdan foydalanmagan bo‘lsa – 10 (O‘n) kalendar kuni ichida; 

• Overdraft olingan kundan boshlab 14 (O‘n to‘rt) kalendar kuni ichida – Kreditordan oldindan 

ogohlantirmasdan, kreditning butun summasini muddatidan oldin qaytarish va kreditdan 

foydalangan haqiqiy davr uchun foiz to‘lash sharti bilan; 

• Overdraft olingan kundan boshlab 14 (O‘n to‘rt) kalendar kunidan keyin – Kreditordan 

oldindan yozma ogohlantirish asosida, kreditning butun summasini muddatidan oldin qaytarish 

va kreditdan foydalangan haqiqiy davr uchun foiz to‘lash sharti bilan. 

4.3.2. Overdraft bo‘yicha kredit summasining to‘liq yoki qisman muddatidan oldin qaytarilishi 

holatida, Qarz oluvchi Kreditorga Overdraft Bitimiga muvofiq, qaytarilayotgan kredit 

summasiga nisbatan, kredit summasi yoki uning qismi faktik qaytarilgan kunni ham qamrab 

olgan holda, foizlarni to‘lashi shart. 

4.3.3. Kreditor tomonidan ushbu Overdraft Bitimi bo‘yicha huquqlar (talablar) uchinchi 

shaxslarga ustupka qilingan taqdirda, Qarz oluvchi yangi kreditorga nisbatan Kreditorga nisbatan 

ega bo‘lgan barcha huquqlarini saqlab qoladi. 

4.3.4. Ushbu Overdraft Bitimi amal qilayotgan davr davomida, belgilangan Overdraft Limiti 

doirasida va hisob-kitob hisob raqamining o‘z vaqtida to‘ldirilishi sharti bilan, kredit 

mablag‘laridan cheklanmagan miqdorda takroran foydalanish huquqiga ega. 

4.4. Qarz oluvchi quyidagilarni bajarishni zimmasiga oladi: 

4.4.1. Qarz oluvchi Overdraft amal qilayotgan davr mobaynida, har oyda Kreditordagi hisob-

kitob hisob raqamida o‘zining asosiy faoliyatidan (kredit mablag‘lari va qarz mablag‘laridan 

tashqari) kelib tushadigan kredit aylanmasini (keyingi o‘rinlarda — oylik kredit aylanmasi) 

Overdraft Limiti belgilangan miqdoridan kamida 2 (Ikki) baravar ko‘p miqdorda ta’minlab 

turishni zimmasiga oladi, agar individual shartlarda boshqacha tartib nazarda tutilmagan bo‘lsa. 

Oylik kredit aylanmasi deb, Kreditorda ochilgan hisob-kitob hisob raqamiga/inkasso xizmati 

orqali hisob-kitob oyning davomida kelib tushgan pul mablag‘lari umumiy hajmi (daromad) 

tushuniladi, bunda hisobga olinmaydi: 

- Qarz oluvchi tomonidan olingan kreditlar va qarz mablag‘lari; 

- Qarz oluvchi tomonidan Kreditordan O‘zbekiston ichida pul talablarini ustupka qilish 

(faktoring) bo‘yicha umumiy moliyalashtirish shartnomalari doirasida olingan pul mablag‘lari 

(agar bu moliyalashtirish shartnomalari Qarz oluvchining javobgarligi (regresssiz) nazarda 

tutilmagan bo‘lsa, bunday mablag‘lar istisno qilinadi); 

- Ustupka qilingan pul talabining qarzdori tomonidan majburiyatlarning to‘g‘ri bajarilishi 

natijasida kelib tushgan mablag‘lar; 

- Xatolik bilan o‘tkazilgan summalar, shuningdek, Qarz oluvchining Kreditorda va/yoki 

boshqa banklarda ochilgan hisob raqamlari o‘rtasida o‘tkazilgan mablag‘lar; 



- Konversion operatsiyalar natijasida tushgan mablag‘lar (eksport tushumlari sotilishidan 

tashqari); 

- Depozitlardan qaytarilgan mablag‘lar. 

- Hisob-kitob oyi deb bir kalendar oyi davomida 01 sanadan to o‘sha oyning oxirgi 

sanasigacha (shu sana ham qo‘shilgan holda) bo‘lgan davr tushuniladi. 

4.4.2. Ushbu Overdraft Bitimini tuzish uchun zarur va ishonchli ma’lumotlarni Kreditorga 

taqdim etish. 

Har yili kamida bir marotaba o‘zi, o‘z vakillari, manfaatdor shaxslari va benefisiar egalari haqida 

yangilangan ma’lumotlarni taqdim etish. 

4.4.3. Kreditorning yozma roziligisiz Overdraft Bitimi bo‘yicha o‘z huquq va majburiyatlarini 

to‘liq yoki qisman uchinchi shaxsga o‘tkazmaslik. 

4.4.4. Agar ushbu Overdraft Bitimida nazarda tutilgan buzilishlar yuzaga kelsa, Kreditor talabiga 

binoan Overdraft bo‘yicha kreditning butun summasini muddatidan oldin qaytarish, shuningdek 

kreditdan foydalanganlik uchun tegishli foizlar va ushbu Overdraft Bitimida belgilangan 

penya/jarimalarni to‘lash. 

4.4.5. Kreditorga oldindan xabar bermagan holda yangi qarz va kredit shartnomalarini tuzmaslik 

hamda kafillik (poruchitelstvo) majburiyatlarini olmaslik. 

4.4.6. Agar Qarz oluvchining ushbu Overdraft Bitimi shartlarini bajarmasligiga olib kelishi 

mumkin bo‘lgan holatlar (shu jumladan Qarz oluvchining moliyaviy ahvoli yomonlashuvi, Qarz 

oluvchiga da’volar (ishtirok), davlat (huquqni muhofaza qiluvchi) organlari tomonidan 

sanksiyalar qo‘llanilishi) yuzaga kelsa, bu holatlar va Qarz oluvchi tomonidan ushbu Overdraft 

Bitimi shartlarini bajarish bo‘yicha ko‘rilayotgan choralar haqida Kreditorga zudlik bilan yozma 

ravishda xabar berish. 

4.4.7. Kreditorga tashkilotning moliyaviy holati to‘g‘risidagi ma’lumotlarni yoki foyda solig‘i 

bo‘yicha soliq deklaratsiyalarini, shuningdek, soliq inspeksiyasiga va statistika organlariga 

topshiriladigan buxgalteriya hisobotlarini (1-shakl va 2-shakl) va foyda solig‘i bo‘yicha soliq 

deklaratsiyalarini taqdim etish. 

Qarz oluvchi — yuridik shaxs bo‘lib, kichik tadbirkorlik subyekti hisoblangan va 

soddalashtirilgan soliq tizimidan foydalanadigan taqdirda: 

- soddalashtirilgan soliq tizimidan foydalanadigan tashkilotlar va yakka tartibdagi tadbirkorlar 

uchun daromad va xarajatlarni hisobga olish daftari, tashkilot tomonidan tasdiqlangan holda, 

shuningdek yakka tartibdagi tadbirkorlarning daromadlarni hisobga olish daftari; 

- foyda solig‘i to‘lash bo‘yicha deklaratsiyalar; 

- xizmat ko‘rsatuvchi kredit muassasalaridan chorak yakuni bo‘yicha kredit (Kt) va debit (Dt) 

aylanmalar haqidagi ma’lumotnomalar/bank ko‘chirmalari (operatsiyalar xarakteri 

ko‘rsatilgan holda); 

- kredit muassasalaridan qarzdorlik mavjudligi/yoki yo‘qligi haqida ma’lumotnomalar; 

- kredit muassasalaridan K2 ko‘rsatkichining mavjudligi/yoki yo‘qligi haqida 

ma’lumotnomalar. 

Quyidagi hujjat mavjud bo‘lgan taqdirda inobatga olinadi: 

- Xalqaro moliyaviy hisobot standartlariga muvofiq tayyorlangan hisobotlar. 

4.4.8. Qarz oluvchi tomonidan boshqa banklarda yangi hisob raqamlari ochilgan taqdirda, ular 

ochilgan kundan boshlab 15 (O‘n besh) ish kuni ichida Kreditorga, ushbu hisob(lar)dan pul 



mablag‘larini undirish huquqini tasdiqlovchi bank hisobvaraqlari shartnomasiga qo‘shimcha 

kelishuv(lar)ni taqdim etadi. 

4.4.9. Ushbu Overdraft Bitimi bo‘yicha o‘z majburiyatlarini bajarmaslik yoki lozim darajada 

bajarmaslik holatida, Qarz oluvchi taqdim etilgan Transhlar summalarini va ular bo‘yicha barcha 

davr mobaynida hisoblangan foizlarni, Kreditorning tariflariga muvofiq belgilanadigan 

komissiyalarni, mavjud bo‘lsa — jarima (penya) to‘lovlarini to‘liq qoplash, shuningdek 

Overdraft Bitimi bo‘yicha qarzdorlikni undirish bilan bog‘liq bo‘lgan Kreditorning barcha 

xarajatlarini qoplash majburiyatini oladi. 

4.4.10. Qarz oluvchi ro‘yxatdan o‘tgan va amaldagi manzili, shtat jadvali, rahbariyatdagi 

o‘zgarishlar, rekvizitlar va boshqa kredit tashkilotlarida ochilgan yangi hisobvaraqlar haqidagi 

o‘zgarishlar yuzaga kelgan kundan boshlab 3 (Uch) ish kuni ichida bu haqida Kreditorga yozma 

ravishda xabar beradi. 

4.4.11. Qarz oluvchi o‘zining qayta tashkil etilishi yoki tugatilishi, hamda bankrotlik to‘g‘risida 

ariza berilishi holatida, qayta tashkil etish/tugatish to‘g‘risidagi qaror qabul qilingan yoki 

bankrotlik to‘g‘risida ariza berilgan kundan keyingi ish kunidan kechiktirmasdan Kreditorga 

ushbu qaror haqida yozma ravishda xabar berishga, va tegishli qaror qabul qilingan kundan 

boshlab 5 (Besh) ish kuni ichida Overdraft bo‘yicha qarzdorlikni, Overdraftni qaytarishning 

shartnomada belgilangan muddati qat’iy nazar, faktik foydalanilgan muddat uchun hisoblangan 

foizlar bilan birgalikda to‘liq qoplash majburiyatini oladi. 

Qarz oluvchi tomonidan qayta tashkil etish/tugatish haqida xabarnoma yuborilgandan so‘ng va 

yuqorida ko‘rsatilgan muddatda Overdraft Bitimi bo‘yicha qarzdorlik to‘liq qoplanmagan 

taqdirda, Kreditor Qarz oluvchining Kreditorda ochilgan hisobvaraqlaridan qarzdorlik 

summasini yechib olish va boshqa kredit tashkilotlarida ochilgan hisobvaraqlardan ham 

qarzdorlikni undirish huquqiga ega bo‘ladi. 

4.4.12. Ushbu Shartnoma amal qilayotgan davr mobaynida Qarz oluvchi, O‘zbekiston 

Respublikasi Hukumatining va davlat boshqaruvi organlarining majburiyatlarning huquqiy 

vorisligini nazarda tutuvchi qarorlarini bajarish bilan bog‘liq hollardan tashqari, Bankning 

oldindan yozma roziligisiz quyidagi harakatlarni amalga oshirmasligi shart: 

a) o‘zining ustav hujjatlariga muhim o‘zgartirishlar kiritmaslik va ularga hech qanday muhim 

o‘zgartirishlar kiritilishiga yo‘l qo‘ymaslik; 

b) ustav fondini kamaytirmaslik, dividendlarga to‘lovlar amalga oshirmaslik; 

v) Ushbu Shartnoma shartlariga zid bo‘lishi mumkin bo‘lgan har qanday uchinchi shaxslar 

bilan bitimlar tuzmaslik; 

g) Uchinchi shaxslarga (shu jumladan affillangan va o‘zaro bog‘liq shaxslarga) qarz 

bermaslik, moliyaviy yordam ko‘rsatmaslik, investitsiya kiritmaslik, uchinchi shaxslarning 

majburiyatlari bo‘yicha poruchitel sifatida chiqmaslik; 

d) Qarz oluvchining butun faoliyati yoki mol-mulkining muhim qismini uchinchi shaxslar 

tomonidan boshqarilishini nazarda tutuvchi bitimlarga kirmaslik. Bunda muhim qism deb 

Qarz oluvchining umumiy mol-mulkining 25 foizi va undan ko‘prog‘i tushuniladi; 

e) Ushbu Shartnoma amal qilish davrida Bankning oldindan yozma roziligisiz boshqa 

banklarda hisobvaraqlar ochmaslik va milliy valyutadagi barcha tushumlarni 

"O‘zmilliybank"da ochilgan hisobvaraqlariga yo‘naltirish; 



j) Hech qanday shaklda tugatilmaslik yoki qayta tashkil etilmaslik, shuningdek, ta’sischilar 

tarkibini o‘zgartirmaslik; 

z) Kredit ta’minoti sifatida taqdim etilgan mol-mulkni (Ushbu Shartnomaning 9.1-bandiga 

muvofiq) uchinchi shaxslarga begonalashtirmaslik, sotmaslik, ijaraga bermaslik yoki 

boshqa shaklda topshirmaslik. Bundan istisno: Qarz oluvchi tomonidan boshqariladigan 

tashkilotlarga va odatiy xo‘jalik faoliyati doirasida amalga oshiriladigan bitimlarga 

taalluqlidir; 

i) Qarz oluvchining mol-mulki, pul mablag‘lari va nomoddiy huquqlari bo‘yicha uchinchi 

shaxslar foydasiga garov, ushlab qolish huquqi yoki boshqa ustuvor huquqlar yaratmaslik; 

k) Har qanday uchinchi shaxs oldidagi 100 000 000 so‘mdan ortiq qarzlarni muddatidan oldin 

to‘lamaslik; 

l) Kredit mablag‘larini ushbu Shartnomada ko‘zda tutilmagan maqsadlarda ishlatmaslik; 

m) Bankning oldindan yozma roziligisiz Kontraktga o‘zgartirishlar va qo‘shimchalar 

kiritmaslik. 

5. Qarz oluvchining arizasi, tasdiqlashlari va kafolatlari 

5.1. O‘zbekiston Respublikasi Fuqarolik kodeksining 783-moddasiga, shuningdek, O‘zbekiston 

Respublikasi Adliya vazirligi tomonidan 2020 yil 13 aprel kuni 3229-son bilan ro‘yxatdan 

o‘tkazilgan “O‘zbekiston Respublikasida naqd pulsiz hisob-kitoblar to‘g‘risida”gi Nizomga 

asoslanib, Qarz oluvchi ushbu bilan Bankka haqiqiy, bekor qilib bo‘lmaydigan va so‘zsiz 

topshiriq/huquq beradi, unga ko‘ra Bank Qarz oluvchining har qanday hisob raqamlaridan, 

istalgan valyutada, hech qanday qo‘shimcha topshiriq va/yoki tasdiq va/yoki rozilik olmasdan, 

to‘lov talabnomasi asosida akseptsiz tartibda, Bankda va boshqa banklarda ochilgan 

hisobvaraqlardan Qarz oluvchining ushbu Shartnoma bo‘yicha to‘lov majburiyatlarini bajarish 

uchun zarur bo‘lgan mablag‘larni yechib olish huquqiga ega. 

5.2. Qarz oluvchi ushbu bilan bekor qilib bo‘lmaydigan va so‘zsiz ravishda Bankni vakil qiladi 

hamda unga Bankda va boshqa banklarda ochilgan har qanday hisob raqamlaridan, Qarz 

oluvchining ushbu Shartnoma bo‘yicha to‘lov majburiyatlarini bajarish uchun zarur bo‘lgan har 

qanday valyutadagi mablag‘larni akseptsiz tartibda yechib olish huquqini beradi. 

5.3. Qarz oluvchi ushbu bilan Bankka quyidagilarni bayon etadi, tasdiqlaydi va kafolatlaydi: 

a) u O‘zbekiston Respublikasi qonunchiligiga muvofiq tegishli tartibda tashkil etilgan va 

ro‘yxatdan o‘tgan yuridik shaxs hisoblanadi; 

b) O‘zbekiston Respublikasi qonunchiligiga muvofiq u o‘z balansida hisobga olingan mol-

mulk va boshqa Aktivlarga nisbatan tegishli mulkiy huquqlarga ega; 

v) ushbu Shartnomani imzolagan shaxslar Qarz oluvchining ta’sis hujjatlariga muvofiq 

tegishli tarzda vakolatlangan bo‘lib, Qarz oluvchi Shartnomada nazarda tutilgan 

majburiyatlarni bajarish huquqiga ega, va bu majburiyatlar amaldagi qonunchilikka 

muvofiq haqiqiy, so‘zsiz va majburiy hisoblanadi; 

g) Shartnomaning imzolanishi va uning bajarilishi O‘zbekiston Respublikasi 

qonunchiligiga, Qarz oluvchining ta’sis hujjatlariga, hamda Qarz oluvchi ishtirokchi 

bo‘lgan uchinchi shaxslar bilan tuzilgan boshqa shartnomalarga zid emas; 



d) Qarz oluvchining majburiyatlarini qonuniy kuchga ega qilish uchun zarur bo‘lgan barcha 

ruxsatnomalar, litsenziyalar, vakolatlar, istisnolar, ro‘yxatdan o‘tkazishlar, tasdiqlar va 

boshqa choralar olingan va kuchga kirgan; 

e) Qarz oluvchiga nisbatan ma’muriy, arbitraj yoki sud jarayonlari ochilmagan va uchinchi 

shaxslarga nisbatan bajarilmagan majburiyatlari mavjud emas, bu esa Qarz oluvchining 

faoliyatiga yoki ushbu Shartnoma bo‘yicha majburiyatlarini bajarishga sezilarli darajada 

ta’sir ko‘rsatishi mumkin; 

j) Qarz oluvchining hech bir kreditori Bankka nisbatan Qarz oluvchining har qanday mol-

mulkidan o‘z talablarini qondirish bo‘yicha ustun huquqqa ega emas va ega bo‘lmaydi; 

z) Qarz oluvchi o‘z Aktivlariga nisbatan uchinchi shaxslar foydasiga hech qanday garov 

huquqlari yaratmagan; 

i) Ushbu Shartnomaning XIV-bo‘limida belgilangan Majburiyatni bajarmaslik holati mavjud 

emas; 

k) Qarz oluvchining asoslangan fikriga ko‘ra, Bank amaldagi qonunchilikka muvofiq 

ushbu Shartnomaning barcha shartlarining haqiqiyligi, ijro etilishi va Qarz oluvchi uchun 

majburiyligi nuqtayi nazaridan barcha oqilona choralarni ko‘rgan, va Qarz oluvchi Bankka 

ushbu Shartnomaning to‘liq yoki ayrim shartlari haqiqiy emas, ijro etib bo‘lmaydi va/yoki 

majburiy emas degan da’volar bilan murojaat qilmasligini kafolatlaydi; 

l) Qarz oluvchi ushbu Shartnoma bo‘yicha majburiyatlarni ixtiyoriy va hech qanday 

majburlovsiz qabul qilganligini va ushbu majburiyatlar uchun o‘zining barcha mol-mulki 

bilan javob berishini, Bank tomonidan ta’minotga qaratilgan choralar qo‘llanilishidan qat’i 

nazar, o‘z zimmasiga oladi; 

m) Shartnoma tuzish va uni ijro etish jarayonida Qarz oluvchi va/yoki uning vakillari 

tomonidan amaldagi qonunchilik, ta’sis hujjatlari va/yoki boshqa ichki hujjatlar talablariga 

rioya qilinmagan taqdirda, Bank bunga javobgar emas va Bank o‘z zimmasidagi 

majburiyatlarni mazkur buzilishlar mavjud emasdek tarzda bajaradi, bunda yuzaga kelgan 

buzilishlar uchun butun javobgarlik Qarz oluvchining zimmasiga yuklatiladi va bu 

Bankning ushbu Shartnomadagi huquq va manfaatlariga zarar yetkazmaydi; 

n) Bankka taqdim etilgan Kontraktlar to‘liq bo‘lib, mavjud barcha ilovalarni o‘z ichiga oladi, 

va Shartnoma imzolangan sanagacha Kontraktlarga hech qanday o‘zgartirish va 

qo‘shimchalar kiritilmagan, bundan mustasno Qarz oluvchi tomonidan Bankka yozma 

ravishda xabar qilingan o‘zgartirish va qo‘shimchalar. 

6. Majburiyatlarning bajarilmagan holatlari 

6.1. Quyidagi holatlardan har biri majburiyatlarning bajarilmagan holati deb hisoblanadi: 

a) Qarz oluvchi Overdraft bo‘yicha yoki ushbu Shartnoma va/yoki Bank bilan tuzilgan boshqa 

shartnoma(lar) bo‘yicha to‘lanishi lozim bo‘lgan har qanday to‘lovni belgilangan sanada amalga 

oshirmagan bo‘lsa; 

b) Bankning asoslangan fikriga ko‘ra, Qarz oluvchining Bank oldidagi to‘lov majburiyatlarini 

bajarilishiga jiddiy ta’sir ko‘rsatishi mumkin bo‘lgan holatlar yuzaga kelgan bo‘lsa; 

v) Bankni oldindan yozma ravishda xabardor qilmasdan Qarz oluvchi qayta tashkil etilgan, 

qo‘shilgan, mol-mulkni topshirgan, bo‘lingan yoki tugatilgan bo‘lsa; 



g) Qarz oluvchining moliyaviy holati yomonlashgan bo‘lsa yoki Qarz oluvchi uchinchi 

shaxslar bilan tuzilgan har qanday shartnomalar bo‘yicha o‘zining to‘lov va/yoki boshqa 

majburiyatlarini bajarmagan bo‘lsa va bu, sud qaroriga asoslangan holda, Bankning 

fikricha, Qarz oluvchining shbu Shartnoma bo‘yicha majburiyatlarni bajarishiga salbiy 

ta’sir ko‘rsatishi mumkin bo‘lsa; 

d) Qarz oluvchi tomonidan Bankka Overdraft bo‘yicha taqdim etilgan ta’minot, Bankning 

xulosasiga ko‘ra, o‘z qiymatini yo‘qotgan yoki haqiqiy emas deb topilgan bo‘lsa; 

e) Qarz oluvchi ushbu Shartnoma bo‘yicha har qanday boshqa majburiyatni bajarmagan 

bo‘lsa; 

j) Bankning yozma roziligisiz qo‘shimcha kreditlar jalb etilgan bo‘lsa (agar bu kreditlar 

Overdraftga nisbatan subordinatsiyalangan bo‘lmasa); 

z) Qarz oluvchi o‘z nazorati ostida bo‘lmagan uchinchi shaxslarga kreditlar bergan bo‘lsa; 

i) Qarz oluvchi uchinchi shaxslar bilan ushbu Shartnoma bo‘yicha majburiyatlarning tegishli 

bajarilishiga ziyon yetkazishi yoki unga tahdid solishi mumkin bo‘lgan bitimlar tuzgan 

bo‘lsa; 

k) Kredit mablag‘laridan maqsadsiz foydalanilgan bo‘lsa. Maqsadsiz foydalanish deb ushbu 

Shartnomaning 2.2-bandida ko‘rsatilmagan maqsadlar uchun Overdraftdan foydalanish 

tushuniladi; 

l) Shuningdek, Qarz oluvchi o‘z majburiyatlarini bajarmagan taqdirda yoki “Qarz oluvchining 

tasdiqlari” ushbu Shartnoma imzolangan vaqtda yoki undan keyin haqiqiy emas deb 

topilgan hollarda. 

7.  Majburiyatlarning bajarilmagan holati yuzaga kelgan taqdirda Shartnomaning 

to‘xtatilishi yoki bekor qilinishi 

7.1. Majburiyatlarning bajarilmagan holati yuzaga kelgan taqdirda, Bank o‘z xohishiga ko‘ra 

quyidagi harakatlardan istalganini amalga oshirishi mumkin: 

a) Qarz oluvchiga Majburiyatlarning bajarilmagan holati yuzaga kelgani haqida xabar 

yuborish va holatni bartaraf etish uchun muddat belgilash; 

b) Qarz oluvchining xorijiy valyutadagi har qanday hisobvaraqlaridan va O‘zbekiston 

Respublikasi amaldagi qonunchiligiga muvofiq milliy valyutadagi hisobvaraqlaridan, 

ushbu Shartnomaning 8.1-bandida nazarda tutilgan tartib va miqdorlarda, Kredit bo‘yicha 

barcha muddatli va muddati o‘tgan qarzlarning umumiy summasidan, shuningdek muddati 

o‘tgan foizlardan kechiktirilgan to‘lov uchun foizlarni undirish va/yoki yechib olish; 

v) Qarz oluvchining Kreditdan keyingi foydalanish huquqini to‘xtatib turish yoki bekor qilish; 

g) Kredit va ushbu Shartnomada nazarda tutilgan boshqa to‘lovlarning to‘liq yoki qisman 

muddatidan oldin va zudlik bilan qaytarilishini talab qilish. 

8. . Tomonlarning javobgarligi 

8.1. Ushbu Overdraft Bitimi doirasida muddatida qaytarilmagan qarzdorlik deb Overdraft 

bo‘yicha asosiy qarz va foizlar bo‘yicha belgilangan muddatlarda to‘lanmagan qarz summasi 

tushuniladi. 

8.2. Qarz oluvchi Overdraft bo‘yicha qarzni ushbu Overdraft Bitimida belgilangan muddatlarda, 

shu jumladan Bank tomonidan Kreditni muddatidan oldin undirish to‘g‘risida talab qo‘yilgan va 



Qarz oluvchi Kreditni qaytarmagan holatlarda, belgilangan muddatda to‘lamagan taqdirda, Qarz 

oluvchi Bankka har bir kechiktirilgan kun uchun asosiy qarz bo‘yicha amaldagi foiz stavkasining 

1,5 baravar miqdorida oshirilgan foizlarni to‘lash majburiyatini oladi. Ushbu oshirilgan foizlar 

qarzning kechiktirilgan sanasidan to to‘liq to‘langan kungacha hisoblanadi, biroq oshirilgan 

foizlar summasi kechiktirilgan to‘lov summasining 50%idan oshmasligi shart (keyingi o‘rinlarda 

– «Oshirilgan foizlar»). 

8.3. Qarz oluvchi Overdraftdan foydalanish uchun foiz to‘lovini ushbu Overdraft Bitimida 

belgilangan muddatlarda bajarmagan taqdirda, Kreditor Qarz oluvchidan kechiktirilgan 

majburiyat summasiga nisbatan har bir kechikkan kun uchun ________% yillik (amaldagi foiz 

stavkasining 1,5 baravari) miqdorida penya undirishni talab qilish huquqiga ega bo‘ladi. 

8.4. Agar Qarz oluvchi tomonidan to‘langan yoki hisobvaraqlardan yechilgan summa Qarz 

oluvchining qarzdorligini to‘liq qoplash uchun yetarli bo‘lmasa, Kreditor o‘z xohishiga ko‘ra, 

Qarz oluvchining qarz majburiyatlari bo‘yicha qarzdorlikni qoplash tartibini, Qarz oluvchining 

to‘lov topshirig‘ida ko‘rsatilgan to‘lov maqsadidan qat’iy nazar, mustaqil ravishda belgilash 

huquqiga ega. Agar Kreditor boshqa tartibni belgilamagan bo‘lsa, avvalo bank komissiyalari, 

kechiktirilgan foizlar va/ yoki Overdraft summasining, va/ yoki Overdraftdan foydalanish 

bo‘yicha foizlarning kechiktirilgan qismi qoplanadi, qolgan summa esa Overdraft bo‘yicha 

muddatidan o‘tgan va muddatli to‘lovlarga yo‘naltiriladi. 

8.5. Oshirilgan foizlar to‘lovi Qarz oluvchini ushbu Overdraft Bitimi bo‘yicha majburiyatlarini 

bajarishdan va Bankning barcha zararlarini, shu jumladan sud xarajatlarini qoplash 

majburiyatidan ozod qilmaydi. 

8.6. Qarz oluvchi tomonidan Overdraft (shu jumladan asosiy qarz va/yoki foizlar)ni qaytarish 

muddati buzilgan taqdirda, Qarz oluvchi javobgarlikka tortiladi va Bankda Overdraft bo‘yicha 

qolgan qarzdorlikni barcha tegishli foizlar bilan birga muddatidan oldin undirish va/yoki ushbu 

Overdraft Bitimini bekor qilish huquqi vujudga keladi. 

8.7. Agar majburiyatlarning bajarilishi imkonsiz bo‘lib qolsa (fors-major holatlari) yoki davlat 

tomonidan cheklov choralari kiritilsa, Tomonlar ushbu Overdraft Bitimi bo‘yicha o‘z 

majburiyatlarini bajarishdan va javobgarlikdan ozod qilinadi. 

8.8. Fors-major holatlar yuzaga kelgan taqdirda, ushbu holatlarga da’vo qilayotgan Tomon zudlik 

bilan boshqa Tomonni ushbu holatlar yuzasidan va keyinchalik ularning tugaganligi haqida 

yozma ravishda xabardor qilishi shart. Fors-major holatlari tugaganligi to‘g‘risidagi xabarnoma 

ushbu Overdraft Bitimi bo‘yicha majburiyatlarni qaysi muddatda bajarish rejalashtirilayotganini 

ko‘rsatishi kerak. 

8.9. Qarz oluvchi tomonidan Overdraft mablag‘laridan ushbu Overdraft Bitimida nazarda 

tutilgan maqsadlarda foydalanish majburiyati buzilgan taqdirda, Kreditor Qarz oluvchining 

keyingi kreditlashini rad etish va/yoki Overdraft bo‘yicha qarzdorlikni to‘liq muddatidan oldin 

qaytarishni talab qilish huquqiga ega bo‘ladi. 

9. Overdraft Bitimining amal qilish muddati 

9.1. Ushbu Overdraft Bitimi imzolangan kundan boshlab kuchga kiradi va Tomonlar ushbu Bitim 

bo‘yicha o‘z majburiyatlarini to‘liq bajargunlariga qadar amal qiladi. 

9.2. Ushbu Overdraft Bitimiga o‘zgartirishlar va qo‘shimchalar Tomonlarning o‘zaro kelishuvi 

asosida kiritiladi. 



9.3. Overdraft Bitimi Qarz oluvchining tashabbusi bilan muddatidan oldin bekor qilinishi 

mumkin. Bunda Qarz oluvchi Overdraft Bitimini bekor qilish to‘g‘risidagi ariza Kreditorga 

taqdim etilgan kundan boshlab 3 (Uch) ish kuni ichida ushbu Overdraft Bitimi bo‘yicha 

qarzdorlikni, taqdim etilgan Transhlar summalarini va ular bo‘yicha foydalanilgan butun davr 

uchun hisoblangan foizlarni, Kreditor tariflariga muvofiq belgilangan komissiyalarni, mavjud 

bo‘lsa, penya/neustoykani to‘liq qoplash majburiyatini oladi. 

9.4. Ushbu Overdraft Bitimi O‘zbekiston Respublikasining amaldagi qonunchiligida va/yoki 

Overdraft Bitimi shartlarida nazarda tutilgan holatlarda, Kreditor tashabbusi bilan muddatidan 

oldin bekor qilinishi mumkin. 

10. Nizolarni ko‘rib chiqish tartibi 

10.1. Tomonlar o‘zaro kelishmovchiliklarni muzokaralar yo‘li bilan hal qilish uchun barcha 

choralarni ko‘rishga kelishib oldilar. 

10.2. Agar Tomonlar o‘zaro kelishuvga erisha olmasa, nizolar Toshkent tumanlararo iqtisodiy 

sudida ko‘rib chiqiladi. 

11. Boshqa qoidalar 

11.1. Ushbu Overdraft Bitimi imzolanishi bilan Tomonlar uning barcha va har bir bandining 

mazmunini to‘liq tushunganliklarini, shuningdek, o‘zlarining huquq va majburiyatlarini ongli va 

ixtiyoriy ravishda qabul qilganliklarini tasdiqlaydilar. 

11.2. Qarz oluvchi quyidagilarni bayon etadi va kafolatlaydi: 

11.2.1. Qarz oluvchi amaldagi qonunchilikka muvofiq bitim tuzish uchun zarur bo‘lgan barcha 

ruxsatnomalar va vakolatlarga ega (agar bunday bitim tuzish uchun ruxsatnoma talab etilsa). 

11.2.2. Qarz oluvchi ushbu Overdraft Bitimini tuzish va uni ijro etish uchun barcha zarur 

vakolatlarga ega. 

11.2.3. Qarz oluvchiga yoki uning mol-mulkiga nisbatan hech qanday sud, davlat organi yoki 

boshqa tashkilotda sud yoki ma’muriy ish yuritish mavjud emas. 

11.2.4. Ushbu Overdraft Bitimi doirasida Qarz oluvchi tomonidan Kreditorga taqdim etilgan 

barcha ma’lumotlar har tomonlama to‘g‘ri, to‘liq, ishonchli va aniqdir va Qarz oluvchi 

Kreditorning Overdraft taqdim etish to‘g‘risidagi qaroriga salbiy ta’sir ko‘rsatishi mumkin 

bo‘lgan hech qanday holatni yashirmagan. 

11.2.5. Qarz oluvchining har qanday hamkori bilan tuzilgan shartnoma(lar) bo‘yicha 

majburiyatlarning bajarmasligi, Qarz oluvchining ushbu Overdraft Bitimi bo‘yicha o‘z 

majburiyatlarini bajarish imkoniyatiga ta’sir qilmaydi. 

11.3. Agar har qanday vaqtda ushbu Overdraft Bitimining biror bir bandi amaldagi 

qonunchilikdagi o‘zgarishlar sababli har qanday jihatdan noqonuniy deb topilsa, bu holat 

Bitimning boshqa bandlarining haqiqiyligi va kuchini bekor qilmaydi. 

11.4. Ushbu Shartnoma bo‘yicha barcha xabarnomalar, roziliklar va ma’lumotlar vakolatli 

shaxslar tomonidan belgilangan tartibda yozma shaklda rasmiylashtirilishi va quyidagi 

manzillarga pochta orqali, gibrid pochta orqali va/yoki elektron pochta orqali tavsiya etilgan 

xatlar shaklida yuborilishi lozim: 



Bank: 

O‘zbekiston Respublikasi Tashqi iqtisodiy faoliyat milliy banki AJ, 100084, Toshkent shahri, 

Amir Temur shoh ko‘chasi, 101-uy 

Email: info@nbu.uz 

Telefon: 1344; +998-74-148-00-10 

Qarz oluvchi: 

[Qarz oluvchining tashkiliy-huquqiy shakli va to‘liq nomi ko‘rsatiladi] 

[Manzil] 

[Mas’ul shaxs va telefon raqami] 

yoki boshqa manzilga, bu haqda har bir Tomon boshqa Tomonni oldindan, lekin kamida 3 (Uch) 

bank ish kuni oldin yozma ravishda xabardor qilishi shart. 

Agar manzil yoki boshqa rekvizitlar o‘zgargan taqdirda, o‘zgarishga uchragan Tomon, o‘zgarish 

yuz bergan kundan boshlab 5 (Besh) kalendar kuni ichida boshqa Tomonni ushbu o‘zgarish 

haqida yozma ravishda xabardor qilishi shart. 

11.5. Tomonlar o‘z mablag‘lari hisobidan ushbu Overdraft Bitimi bandida belgilangan tartibda 

yozishmalar, xabarlar yuborish va yetkazish bilan bog‘liq barcha xarajatlarni qoplaydilar. 

Kreditorga Qarz oluvchi tomonidan Arizada ko‘rsatilgan manzilga pochta orqali yuborilgan 

xabar tegishli tarzda yuborilgan deb hisoblanadi va Qarz oluvchi pochta yuborilmasini olmagan 

taqdirda ham xabardor qilingan deb hisoblanadi. 

12. Tomonlarning yuridik manzillari va bank rekvizitlari 

Bank: 

Korrespondent hisobi: ___________ 

Bank kodi: ___________ 

STIR (INN): ___________ 

Qarz oluvchi: 

[Tashkiliy-huquqiy shakli va tashkilot nomi ko‘rsatiladi 

(Yuridik shaxs uchun STIR raqami / Yakka tartibdagi tadbirkor uchun FISH, JSHSHIR raqami 

va pasport ma’lumotlari)] 

[Manzil] 

[Mas’ul shaxs va telefon raqami] 

Hisob raqami: [Bank rekvizitlari] 

Tomonlarning imzolari: 

Bank nomidan: 

Ism va familiyasi:    _______________________ 

Lavozimi:     _______________________ 

Imzo:      _______________________ 

Ism va familiyasi:    _______________________ 



Lavozimi:     _______________________ 

Imzo:      _______________________ 

Qarz oluvchi nomidan: 

Ism va familiyasi:    _______________________ 

Lavozimi:     _______________________ 

Imzo:      _______________________ 

 

 

 

 

 

 

 

 

 


